
	«Հայաստանի Հանրապետության կառավարության 1997 թվականի մարտի 14-ի N 51 որոշման մեջ լրացում կատարելու մասին» ՀՀ կառավարության որոշման ընդունման հիմնավորման

	1.
	Անհրաժեշտությունը

	
	«Հայաստանի Հանրապետության կառավարության 1997 թվականի մարտի 14-ի N 51 որոշման մեջ լրացում կատարելու մասին» պայմանավորված է ՀՀ Տավուշի մարզի Հաղարծինի գյուղական համայնքի վարչական սահմաններում  գտնվող երեք փայտաշեն շինությունները` որպես համայնքային սեփականություն գրանցելու անհրաժեշտությամբ:

	2.
	Ընթացիկ վիճակը և խնդիրները

	
	1991-92 թթ սեփականաշնորհման ժամանակ սեփականաշնորհվել է ՀՀ Տավուշի մարզի Հաղարծինի նախկին խորհրդային տնտեսությանը պատկանող անասնապահական ամբողջ համալիրը, բացառությամբ տարածքում գտնվող երեք փայտաշեն շինությունների, որոնք չեն ընդգրկվել նաև Հայաստանի Հանրապետության կառավարության 1997 թվականի մարտի 14-ի «Համայնքի սեփականության գույքի ցանկը սահմանելու մասին» N51 որոշման 10-րդ հավելվածով սահմանված Հաղարծին համայնքի գույքի ցանկում: Նշված հանգամանքը հնարավորություն չի տալիս նշված շինությունները գրանցելու անշարժ գույքի գրանցման պետական մարմնում:

	3.
	Տվյալ բնագավառում իրականացվող քաղաքականությունը

	
	«Համայնքի վարչական սահմաններում գտնվող գույքը, սույն օրենքին համապատասխան, սեփականության իրավունքով անհատույց փոխանցվում է համայնքներին, բացի ֆիզիկական և իրավաբանական անձանց սեփականություն համարվողներից, ինչպես նաև պետությանն իր լիազորությունների իրականացման համար անհրաժեշտ գույքից:» 
«Տեղական ինքնակառավարման մասին» ՀՀ օրենքի 48-րդ հոդված

	4.
	Կարգավորման նպատակը և բնույթը

	
	Հայաստանի Հանրապետության կառավարության 1997 թվականի մարտի 14-ի «Համայնքի սեփականության գույքի ցանկը սահմանելու մասին» N51 որոշման 10-րդ հավելվածում լրացում կատարելու միջոցով` համայնքին որպես սեփականություն կհանձնվի իր վարչական սահմաններում գտնվող, սակայն նախկինում ցանկից դուրս մնացած գույքը:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարրարություն, ՀՀ ֆինանսների նախարարություն, ՀՀ գյուղատնտեսության նախարարություն, ՀՀ ԿԱ անշարժ գույքի կադաստրի պետական կոմիտե, ՀՀ ԿԱ պետական գույքի կառավարման վարչություն ՀՀ Տավուշի մարզպետարան:

	6.
	Ակնկալվող արդյունք

	
	ՀՀ Տավուշի մարզի Հաղարծինի գյուղական համայնքի կողմից իր վարչական սահմաններում գտնվող գույքի նկատմամբ օգտագործման, տիրապետման և տնօրինման իրավունքի ձեռքբերում: Բացի այդ,  որոշակիորեն կբարելավվի համայնքի բյուջեի եկամտային մասը:

	7.
	Այլ տեղեկություններ (եթե այդպիսիք առկա են)

	
	-


ՀՀ տարածքային կառավարման նախարարի առաջին տեղակալ 

Վաչե Տերտերյան
